
Z A P I S N I K 
  19.  sjednice Predstavničkog doma  

 Parlamentarne skupštine  Bosne i Hercegovine,  
održane 28. decembra 2007. godine 

 
 Sjednica je  počela u 10,15 sati. Prisustvovalo je 40 poslanika. Opravdano su odsustvovali  Jozo 
Križanović i Martin Raguž.  
 Iz Vijeća ministara BiH sjednici su prisustvovali: ministri  Tarik Sadović, Sredoje Nović,Slobodan 
Puhalac, te zamjenici  ministara Srđan Arnaut i Fuad Kasumović. 
 Iz međunarodnh organizacija sjednicu su pratili predstavnici OHR-, OSCE-a,  NDI-ja, te nevladine 
organizacije Centri civilnih inicijativa.  
 Predsjedavajući Doma Milorad Živković obavijestio je poslanike da je prijedlog dnevnog reda 19. 
sjednice Doma dopunjen s dvije tačke: Potvrđivanje imenovanja predsjedavajućeg Vijeća ministara BiH i 
Prijedlog rezolucije o borbi protiv nasilja nad ženama u porodici (podnosilac: poslanik Vinko Zorić), a da su 
isključena  poslanička pitanja i odgovori, uz mogućnost da poslanici  pitanja  koja su pripremili predaju u 
pisanoj formi. Ove izmjene usaglašene su na  sjednici Kolegija Doma u proširenom sastavu. Također je na 
sjednici Proširenog kolegija dogovoreno da se napravi pauza od 12,00 do 14,30 sati, a u 13,30 planirano je 
održavanje koktela za poslanike, zaposlene u PSBiH i predstavnike medija, rekao je u uvodnim napomenama 
predsjedavajući Doma. Zamolio je poslanike da, zbog ovako koncipiranog dnevnog reda, vode računa o 
efikasnosti tokom rasprave. 
 U raspravi o prijedlogu dnevnog reda učestvovali su: Denis Bećirović, Jerko Ivanković Lijanović, 
Slavko Matić i Snježana Rajilić.  
 Denis Bećirović pitao je zašto se ne poštuje Poslovnik Doma, kao ni zaključak Doma o obavezi 
direktnog TV prijenosa sjednice. Naglasio je da je  sjednica počela suprotno Poslovniku i zaključku Doma.  
Zatim je Bećirović predložio  dopunu dnevnog reda uvrštavanjem Prijedloga zakona o sportu BiH ili njegovim 
uvrštavanjem u dnevni red naredne sjednice dodajući da se on mjesecima nalazi u parlamentaranoj proceduri.  
 Jerko Ivanković Lijanović predložio je da se u dnevni red uvrsti Prijedlog zakona o izmjenama Zakona 
o carinskoj tarifi BiH (predlagač: Vijeće ministara BiH). Rekao da je taj prijedlog iznio i na sjednici Proširenog 
kolegija i da je dobio obrazloženje da se Prijedlog zakona ne može razmatrati zbog toga što nadležna komisija 
nije dostavila izvještaj. Predložio da Komisija tokom pauze održi sjednicu i da dostavi izvještaj. Obrazložio je 
svoj prijedlog činjenicom da je Sporazum CEFTA stupio na snagu 22.11.2007., a da nije ispunjena obaveza 
preuzeta tom prilikom, koja se tiče usvajanja navedenog prijedloga zakona, kao i da entiteti nisu osigurali 
podsticaje za poljoprivredu, kojim bi se ublažile negativne posljedice CEFTA-e. Na kraju je Ivanković Lijanović 
predložio da se Domu obrate predstavnici Udruženja poljoprivrednika i Udruženja prijevoznika u BiH, koji  
prisustvuju današnjoj sjednici, da bi ukazali na tešku situaciju u kojoj se nalaze.  
 Slavko Matić je, kao predsjedavajući Komisije za vanjske poslove, predložio da se s dnevnog reda skine 
tačka 7. Prijedlog za imenovanje članova međuparlamentarnih grupa prijateljstva (predlagač: Komisija za 
vanjske poslove PDPSBiH), s obzirom da je potrebno prethodno održati zajedničku sjednicu Komisije za 
vanjske poslove Predstavničkog doma i adekvatne komisije Doma naroda kako bi se došlo do usaglašenog 
prijedloga, koji bi uključivao i poslanike iz Predstavničkog doma i delegate iz Doma naroda. Matić je također 
predložio da se s dnevnog reda skine tačka 9. o) Sporazum između Vijeća ministara BiH i Vlade Islamske 
Republike Pakistan o osnivanju Bosanskohercegovačko-pakistanske ekonomske komisije, jer sjednici Komisije 
nije prisustvovao predstavnik Ministarstva vanjske trgovine i ekonomskih odnosa BiH, pa nije utvrđeno 
mišljenje Komisije  o navedenom sporazumu.  
 Predsjedavajući Doma Milorad Živković kratko je odgovorio na pitanja poslanika iznesena u raspravi o 
prijedlogu dnevnog  reda.   

 U vezi s direktnim  TV prijenosom sjednica, predsjedavajući je rekao da su ta pitanja ranije direktno 
upućena Upravnom odboru i direktoru Upravnog odbora RTV servisa i da smo od njih dobili određena 
pojašnjenja. Podsjetio je na zaključak  Komisije za saobraćaj i komunikacije  koja je predložila da se organizira 
zajednička sjednica Predstavničkog doma i Doma naroda na kojoj bi se razmatralo samo pitanje RTV servisa 
BiH, u okviru kojeg bi se raspravljalo i o pitanju direktnog TV prijenosa sjednica Doma.  
 Što se tiče prijedloga za uvrštavanje u dnevni red Zakona o sportu BiH i Zakona o carinskoj tarifi BiH, 
predsjedavajući je rekao da će oni biti uvršteni u dnevni red čim nadležne komisije dostave izvještaje o njima.  
 Denis Bećirović  izrazio je  nezadovoljstvo datim obrazloženjem na pitanja koja je postavio.  
 Jerko Ivanković Lijanović predložio je da se po završetku ove organizira nova sjednica Doma na kojoj 
će se razmatrati Prijedlog zakona  o izmjenama Zakona o carinskoj tarifi BiH, a da Komisija u međuvremenu 
dostavi svoj izvještaj.  
 Predsjedavajući je objasnio da to nije u skladu s Poslovnikom Doma, s obzirom da je propisan rok od 24 
sata za dostavljanje amandmana, nakon čega je poslanik Ivanković Lijanović predložio da se ta sjednica održi 
sutra, 29.12.2007.  
 Snježana Rajilić obavijestila je da Komisija nije u mogućnosti razmatrati Prijedlog zakona koji predlaže 
Ivanković Lijanović, jer se oba zakonska prijedloga nalaze u Upravi za indirektno oporezivanje i čeka se njihov 
stav. Naglasila je da je Komisija obavijestila Kolegij Doma o statusu  oba zakonska prijedloga o carinskoj 
taraifi.  
 Poslije rasprave, predsjedavajući je dao na glasanje prijedlog Jerka Ivankovića Lijanovića da se sutra 
održi nova sjednica. Prijedlog nije prihvaćen. „Za“ je glasalo sedam poslanika, „protiv“ 14, a „suzdržano“ je bilo 
osam poslanika.  
 Dom je usvojio prijedlog predsjedavajućeg  Komisije za vanjske poslove da se s dnevnog reda skine 
tačka 7. Prijedlog za imenovanje članova međuparlamentarnih grupa prijateljstva i Sporazum između Vijeća 
ministara BiH i Vlade Islamske Republike Pakistan o osnivanju Bosanskohercegovačko-pakistanske 
ekonomske komisije. ''Za'' je glasalo 25 poslanika, tri  ''protiv'',  dok je jedan poslanik bio ''suzdržan''.  
 Poslije glasanja o prijedlozima u vezi s dnevnim redom, predsjedavajući Živković konstatirao je da 19. 
sjednica  Predstavničkog doma ima sljedeći 
 

D N E V N I  R E D 
 

1. Usvajanje zapisnika 17. i 18. sjednice Predstavničkog doma; 
2. Odobrenje imenovanja predsjedavajućeg Vijeća ministara BiH; 
3. Izvještaj komisije Kolegija o nastojanju za postizanje saglasnosti o Prijedlogu zakona o 

izmjenama i dopunama Zakona o javnim nabavkama BiH (Zakon u drugom čitanju); 
4. Izvještaj komisije Kolegija o nastojanju za postizanje saglasnosti o Mišljenju Zajedničke 

komisije za odbranu i sigurnost o Prijedlogu zakona o policijskoj strukturi u BiH (predlagači: 
poslanici Drago Kalabić i Branko Dokić); 

5. Izvještaj komisije Kolegija o nastojanju za postizanje saglasnosti o prijedlogu zaključka 
poslanika Bajazita Jašarevića, podnesenog na nastavku 18. sjednice Doma u postupku rasprave o 
Prijedlogu zakona o izmjenama i dopunama Zakona akcizama u BiH; 

6. Prijedlog zaključka o vremenu glasanja o materijalima koji su na dnevnom redu sjednice Doma; 
7. Prijedlog rezolucije o borbi protiv nasilja nad ženama u porodici, podnosilac: poslanik Vinko 

Zorić; 
8. Davanje saglasnosti za ratifikaciju: 

a)  Sporazuma o razvojnoj saradnji između Vijeća ministara BiH i Vlade Kraljevine   
     Švedske, 
b)  Sporazuma o uspostavljanju Mješovitog odbora za saradnju između Vijeća ministara BiH  
     i Vlade Republike Mađarske, 
c)  Sporazuma između Vijeća ministara BiH i Vlade Republike Bugarske o policijskoj  
     saradnji, 
d)  Sporazuma o zračnom saobraćaju između Vijeća ministara BiH i Vlade Države Katar, 
e)  Sporazuma o finansiranju između Bosne i Hercegovine i Međunarodne asocijacije za  
      razvoj (IDA) – Projekat za poljoprivredu i ruralni razvoj, 
f)  Sporazuma o finansiranju između Bosne i Hercegovine i Međunarodne asocijacije za  

      razvoj (IDA) – Projekat pripremljenosti za aviarnu influencu, 
g)  Sporazuma o finansiranju između Bosne i Hercegovine i Međunarodne asocijacije za  
      razvoj (IDA) – Dodatno finansiranje za projekat urbane infrastrukture i pružanje  
      usluga, 
h)  Sporazuma između Vijeća ministara BiH i Vlade Ruske Federacije o uslovima uzajamnih  
     putovanja državljana Bosne i Hercegovine i državljana Ruske Federacije, 
i)  Sporazuma o reviziji sukcesije bilateralnih sporazuma između Bosne i Hercegovine i  
      Republike Poljske, zaključenog razmjenom diplomatskih nota,  
j)  Sporazuma o reviziji sukcesije bilateralnih sporazuma između Bosne i Hercegovine i  
     Slovačke Republike, zaključenog razmjenom diplomatskih nota,  
k)  Sporazuma o reviziji sukcesije bilateralnih sporazuma između Bosne i Hercegovine i  
      Češke Republike, zaključenog razmjenom diplomatskih nota,  
l)  Sporazuma između Vijeća ministara BiH i Vlade Republike Crne Gore o saradnji u  
     zaštiti od prirodnih i civilizacijskih katastrofa, 

m) Sporazuma između Vijeća ministara BiH i Vlade Republike Crne Gore o saradnji u  
     borbi protiv terorizma, organiziranog kriminala, ilegalne trgovine narkoticima,  
     psihotropnim supstancama i prekursorima, ilegalne migracije i ostalih krivičnih  
     djela, 
n)  Sporazuma između Bosne i Hercegovine i Međunarodne asocijacije za razvoj o izmjenama  
     Sporazuma o razvojnom kreditu – Projekat razvoja i zaštite šuma, 
o)  Ugovora o zajmu između Bosne i Hercegovine i Evropske banke za obnovu i razvoj –  

        Kanalizacioni sistem Bijeljine,  
p)  Ugovora o zajmu između Bosne i Hercegovine i Evropske banke za obnovu i razvoj –  
     Projekat rekonstrukcije puteva, 
q)  Evropske konvencije o prekograničnoj saradnji između teritorijalnih zajednica ili  
     vlasti s Protokolima. 

 
Ad. 1. Usvajanje zapisnika 17. i 18. sjednice Predstavničkog doma 
 
 Nije bilo primjedbi na zapisnike. Usvojeni su jednoglasno. 
 Predsjedavajući je, nakon usvajanja zapisnika, upoznao Dom da Komisija za pripremu izbora 
Vijeća ministara BiH još nije završila posao i da i dalje radi, pa se stoga tačke dnevnog reda nisu 
razmatrale utvrđenim redoslijedom. U  Zapisniku  će biti obrađene po redoslijedu usvojenog dnevnog 
reda.  
 
Ad. 2. Odobrenje imenovanja predsjedavajućeg Vijeća ministara BiH 
 
 U uvodnim napomenama predsjedavajući Živković podsjetio je na odredbe Poslovnika po kojima 
Dom odobrava imenovanje predsjedavajućeg Vijeća ministara BiH. Podsjetio je da je Komisija Doma za 
pripremu izbora Vijeća ministara BiH  podnijela mišljenje o podobnosti dr. Nikole Špirića za obavljanje 
dužnosti predsjedavajućeg Vijeća ministara BiH. Zatim je predsjedavajući pročitao Odluku 
Predsjedništva BiH i dao riječ dr. Nikoli Špiriću da podnese svoj politički program.  
 
 Dr. Nikola Špirić kratko se osvrnuo na političku situaciju u BiH i pozitivne pomake učinjene na 
tom planu, a zatim je izložio svoje programske ciljeve, naglasivši da su to isti ciljevi izneseni 11. januara 
2007., prilikom njegovog prethodnog imenovanja na dužnost predsjedavajućeg Vijeća ministara BiH. 
Posebno je istakao svoju vjernost evropskoj ideji i evropskoj budućnosti BiH, bez obzira na sve teškoće i 
probleme koji su neminovni u ispunjavanju postavljenih ciljeva. Špirić je istakao da će se Vijeće 
ministara BiH dodatno angažirati na pitanjima reforme policije, reforme RTV sistema, reforme javne 
uprave i saradnje s Haškim tribunalom. Naglasio je, uz ostalo, važnost pitanja ekonomskih reformi, 
razvoja poljoprivrede i turizma, članstva u NATO-u, rješenja statusa državne imovine, reforme 
obrazovanja, razvoja i unapređenja istraživačkog rada, provođenja detaljnog akcionog plana borbe protiv 
korupcije, organiziranog kriminala i terorizma, te popisa stanovništva. Na kraju je Špirić pozvao 
Parlament da se, zajedno s Vijećem ministara BiH, angažira na stvaranju prosperitetne budućnosti BiH. 

 Nakon izlaganja Nikole Špirića,  u raspravi su učestvovali: Denis Bećirović, Rifat Dolić, Sefer 
Halilović, Hadži Jovan Mitrović, Zlatko Lagumdžija, Bakir Izetbegović, Selim Bešlagić, Momčilo 
Novaković, Remzija Kadrić, Halid Genjac, Sadik Bahtić, Branko Dokić, Ekrem Ajanović, Husein 
Nanić, Šefik Džaferović, Drago Kalabić, Snježana Rajilić, Mirko Okolić, Slavko Jovičić i Azra 
Hadžiahmetović. 

Predsjedavajući Živković zaključio je raspravu o ovoj tački dnevnog reda i dao je ponovo riječ 
predsjedavajućem Nikoli Špiriću, koji je odgovorio  na pitanja iznesena u raspravi.   
 U raspravi su poslanici iznijeli različite stavove, od kritike rada predsjedavajućeg Vijeća 
ministara BiH u prethodnom periodu  do podrške njegovom programu i izloženim ciljevima. 
Poslije ponovnog izlaganja predsjedavajućeg Vijeća ministara BiH, Denis Bećirović iznio je    
poslovničku intervenciju i prigovorio predsjedavajućem Doma na vođenju sjednice, a posebno na stav 
predsjedavajućeg da više nema mogućnosti za raspravu a nakon što je raspravu zaključio prije ponovnog 
izlaganja predsjedavajućeg Vijeća ministara BiH. Kako je Bećirović insistirao na povredi Poslovnika, 
predsjedavajući je dao na glasanje pitanje - da li je zaključena rasprava o ovoj tački. „Za“ je glasalo 29 
poslanika (Federacija BiH 18, Republika Srpska 11), tri „protiv“ i četiri su bila „suzdržana“. 

Predsjedavajući je konstatirao da je rasprava o ovoj tački dnevnog reda zaključena, a  Denis 
Bećirović je, u znak protesta,  napustio sjednicu. 
 Zatim je predsjedavajući Doma proveo glasanje o odobrenju imenovanja predsjedavajućeg 
Vijeća ministara BiH. 

Sa 28 glasova „za“ (Federacija BiH 18, Republika Srpska 10), osam „protiv“ i jednim 
„suzdržanim“,  Predstavnički dom odobrio je imenovanje dr. Nikole Špirića za predsjedavajućeg Vijeća 
ministara BiH. 
 
 
Ad. 3. Izvještaj komisije Kolegija o nastojanju za postizanje saglasnosti o Prijedlogu  
              zakona o izmjenama i dopunama Zakona o javnim nabavkama BiH (Zakon u drugom  
              čitanju)  
 Predsjedavajući je konstatirao da članovi Kolegija nisu postigli saglasnost, pa je na glasanje dao 
Prijedlog zakona o izmjenama i dopunama Zakona o javnim nabavkama BiH u drugom krugu.  

''Za'' je glasalo 17, ''protiv'' 11, ''suzdržao'' se jedan poslanik. Iz Republike Srpske ''protiv'' je 
glasalo 10 poslanika. 

Predsjedavajući je konstatirao da Prijedlog zakona nije usvojen u drugom čitanju.  
 
Ad. 4. Izvještaj komisije Kolegija o nastojanju za postizanje saglasnosti o Mišljenju   
           Zajedničke komisije za odbranu i sigurnost o Prijedlogu zakona o policijskoj  
           strukturi u BiH (predlagači: poslanici Drago Kalabić i Branko Dokić)  
 
 Predsjedavajući je rekao da Kolegij kao komisija nije postigao saglasnost o Mišljenju Komisije, 
pa je proveo glasanje o Mišljenju u drugom krugu.             
 ''Za'' je glasalo sedam, ''protiv'' 23, ''suzdržao'' se jedan poslanik.  
 Predsjedavajući je konstatirao da Mišljenje Zajedničke komisije nije usvojeno. 

U skladu sa stavom (3) člana 107. Poslovnika, nadležna komisija treba da dostavi Domu novo 
mišljenje o Prijedlogu zakona iz ove tačke.  
  
Ad. 5. Izvještaj komisije Kolegija o nastojanju za postizanje saglasnosti o prijedlogu  
              zaključka poslanika Bajazita Jašarevića, podnesenog na nastavku 18. sjednice  
              Doma, u postupku rasprave o Prijedlogu zakona o izmjenama i dopunama Zakona   
              akcizama u BiH 
 
 Članovi Kolegija nisu postigli saglasnost o prijedlogu zaključka poslanika Bajazita Jašarevića.  
 U drugom krugu glasanja zaključak nije prihvaćen. ''Za'' je glasalo 16 poslanika, ''protiv'' 12,  tri  
''suzdržana''. Iz Republike Srspke ''protiv'' je glasalo 10, što je 2/3 iz entiteta.  

Ad.  6. Prijedlog zaključka o vremenu glasanja o materijalima koji su na dnevnom redu   
            sjednice Doma 
 
 Predsjedavajući Doma Živković je,  u ime predlagača zaključka, podnio kratako obrazloženje.  
 Šefik Džaferović je, u principu, podržao  inicijativu  članova Kolegija, ali je predložio da se  
izmjenama Poslovnika ne pristupa kroz formu zaključka, već da se osnuje ad hoc komisija koja će 
precizno pripremiti Prijedlog izmjena i dopuna Poslovnika Doma. 
 Predsjedavajući je rekao da je takva mogućnost razmatrana u Kolegiju i da je, u dogovoru sa 
sekretarom Doma, odlučeno da se ovo pitanje regulira zaključkom. On je predložio da se u okviru ove 
tačke osnuje ad hoc komisija sa zadatkom da do 1. marta 2008. predloži sveobuhvatne izmjene i dopune 
Poslovnika i da pripremi njegov prečišćeni tekst.  
 Zatim je predsjedavajući dao na glasanje prvo Prijedlog zaključka o vremenu glasanja o 
materijalima koji su na dnevnom redu sjednice Doma. Zaključak je usvojen sa 21 glasom „za“ 
(Federacija BiH 13, Republika Srpska osam), jednim „protiv“ i pet „suzdržanih“ glasova. 
 Dom je zatim usvojio i Zaključak o osnivanju Ad hoc komisije sa zadatakom da do 1. marta 
2008. pripremi cjelovite izmjena i dopune, kao i  Prečišćeni tekst Poslovnika Predstavničkog doma 
Parlamentarne skupštine BiH. U Ad hoc komisiju imenovani su: Halid Genjac, Remzija Kadrić, Drago 
Kalabić, Velimir Jukić, Vinko Zorić, Jozo Križanović, Momčilo Novaković i Sefer Halilović.  
 ''Za'' Zaključak o osnivanju Ad hoc komisije glasalo je 25 poslanika (Federacija BiH 15, RS 10), 
''suzdržao'' se jedan poslanik. 
 
Ad. 7. Prijedlog rezolucije o borbi protiv nasilja nad ženama u porodici, podnosilac:  
              poslanik Vinko Zorić 
 
 Poslije  uvodnih napomena predsjedavajućeg kratko su diskutirali Mirjana Malić i Vinko Zorić, 
koji su obrazložili Prijedlog rezolucije i naglasili da je Komisija usvojila dva amandmana kojim je 
popravila tekst Rezolucije. 
 Nakon diskusije, Dom je jednoglasno usvojio Rezoluciju o borbi protiv nasilja nad ženama u 
porodici, sa Izvještajem Komisije za ravnopravnost spolova i usvojenim amandmanima. 
  
 
Ad. 8. Davanje saglasnosti za ratifikaciju: 

a)  Sporazuma o razvojnoj saradnji između Vijeća ministara BiH i Vlade Kraljevine   
     Švedske, 
b)  Sporazuma o uspostavljanju Mješovitog odbora za saradnju između Vijeća ministara BiH  
     i Vlade Republike Mađarske, 
c)  Sporazuma između Vijeća ministara BiH i Vlade Republike Bugarske o policijskoj  
     saradnji, 
d)  Sporazuma o zračnom saobraćaju između Vijeća ministara BiH i Vlade Države Katar, 
e)  Sporazuma o finansiranju između Bosne i Hercegovine i Međunarodne asocijacije za  
      razvoj (IDA) – Projekat za poljoprivredu i ruralni razvoj, 
f)  Sporazuma o finansiranju između Bosne i Hercegovine i Međunarodne asocijacije za  
      razvoj (IDA) – Projekat pripremljenosti za aviarnu influencu, 
g)  Sporazuma o finansiranju između Bosne i Hercegovine i Međunarodne asocijacije za  
      razvoj (IDA) – Dodatno finansiranje za projekat urbane infrastrukture i pružanje  
      usluga, 
h)  Sporazuma između Vijeća ministara BiH i Vlade Ruske Federacije o uslovima uzajamnih  
     putovanja državljana Bosne i Hercegovine i državljana Ruske Federacije, 
i)  Sporazuma o reviziji sukcesije bilateralnih sporazuma između Bosne i Hercegovine i  
      Republike Poljske, zaključenog razmjenom diplomatskih nota,  
j)  Sporazuma o reviziji sukcesije bilateralnih sporazuma između Bosne i Hercegovine i  
     Slovačke Republike, zaključenog razmjenom diplomatskih nota,  

k)  Sporazuma o reviziji sukcesije bilateralnih sporazuma između Bosne i Hercegovine i  
      Češke Republike, zaključenog razmjenom diplomatskih nota,  
l)  Sporazuma između Vijeća ministara BiH i Vlade Republike Crne Gore o saradnji u  
     zaštiti od prirodnih i civilizacijskih katastrofa, 
m) Sporazuma između Vijeća ministara BiH i Vlade Republike Crne Gore o saradnji u  
     borbi protiv terorizma, organiziranog kriminala, ilegalne trgovine narkoticima,  
     psihotropnim supstancama i prekursorima, ilegalne migracije i ostalih krivičnih  
     djela, 
n)  Sporazuma između Bosne i Hercegovine i Međunarodne asocijacije za razvoj o izmjenama  
     Sporazuma o razvojnom kreditu – Projekat razvoja i zaštite šuma, 
o)  Ugovora o zajmu između Bosne i Hercegovine i Evropske banke za obnovu i razvoj –  
      Kanalizacioni sistem Bijeljine,  
p)  Ugovora o zajmu između Bosne i Hercegovine i Evropske banke za obnovu i razvoj –  
     Projekat rekonstrukcije puteva, 
q)  Evropske konvencije o prekograničnoj saradnji između teritorijalnih zajednica ili  
     vlasti s Protokolima. 
 
 Poslije uvodnih napomena predsjedavajućeg, u raspravi su učestvovali: Husein Nanić, Fuad 

Kasumović, zamjenik ministra finansija i trezora BiH, i Selim Bešlagić.  
 Nakon rasprave, predsjedavajući je dao na glasanje davanje saglasnosti za ratifikaciju navedenih 

sporazuma. Za sve sporazume saglasnost je data jednoglasno. 
   

 
Sjednica Doma završena je u 17,05 sati. 
Sastavni dio Zapisnika je transkript 19. sjednice. 
 

 
 
 
               SEKRETAR                               PREDSJEDAVAJUĆI       
 PREDSTAVNIČKOG DOMA                                                PREDSTAVNIČKOG  DOMA 
         Branka Todorović                                                                   dr. Milorad Živković 

 
           


